
Մե]ւ եկեղեցական օրացույցում, Հարու-
թյւսն, Համբարձման և Հոգեգալսւոյան տո-
նե|փց անմիջապես հետո, հունիս ամիսը 
մասնավոր կարևորությամբ և նպատակով 
նվիրվել է Հ ա յ Եկեղեցու միայն հատուկ 
ազգային-եկեղեցական դեպքերի հիշատա-
կությանը, դեպքեր, որոնք սերտորեն կապ-
ված են Դ դարում Հայաստանում և Հ ա յ 
ժողովրդի կյանքում քրիստոնեության մոսո-
քու] տեղի ունեցած պատմական, կրոնական 
մեծ իրադարձությունների և մեր ամբողջ 
պատմության հետ, ինչպիսիք են Հայրապե-
տական Աթոռի հաստատումը, Կաթողիկե 
Ս. էջմիւսծնի հիմնադրությանը, Վաղարշա-
պատում քրիստոնեական աոաջին եկեղեցի-
ների շինությունը, Հ ա յ Եկեղեցու նվիրապե-
տության կազմակերպումը: 

Սիմեոն Երեանցի կաթողիկոսը, երբ 
1775 թվականին Մայր Աթոռի նորահաս-
տատ տպարանում, երկու հատորով հրա-
տարակում էր մեր Տոնացույցը, գեղեցիկ ու 
ճշմարիտ մտածումն էր ունենում համախմբէ-
լու հունիսյան ազգային այդ տոների հան-
դիսությունները, բարձրացնելու համար հո-
դ ՚ տ ո արթնության, ազգային գիտակցու-
թյան, բարեպաշտության, եկեղեցական ուխ-
տապահության և իրավ հայրենասիրության 
ոգին ե զգացմունքները մեր ժողովրդի 
սրտում: 

Հունիսյան տոների այդ շարքը բացվում 
է հայրենի հողի վրա, Գ դարի վերջերին և 
Դ. դարի սկզբի ն Ս. Գրիգոր Լուսավորչի 

գործունեությունից աոաջ, նոր կրոնի համար 
նահատակված Հռիփսիմյան և Գայանյան 
կույսերի նահատակությամբ, «որոց վարդա-
գոյն հեղմամբ սուրբ արեանցն նորոգեաց 
զաշակերտեալսն ի ձեռն Սրբոյն Գրիգորի» 
(Շարական) : Քրիստոսի սիրույն նվիրված 
իմաստուն կույսերի և երկնավոր զինվորնե-
րի «մարտիրոսութեամբ ի մէջ Հայաստա-
նեայց» հոգեպես վերածնվեց հայ ժողովուր-
դը և «ծնան կուսանք ազգս բազում», որով-
հետև նրանք իրենց նահատակությամբ դար-
ձան «զոհք վւրկութեսւն... բառնալով զխա-
ւար դիւապաշտ մոլորութեանց յաշխարհէ և 
եղեն փրկանք աշխարհին» հաւոց (Շար՛ա-
կան) : 

Հայրենի հողի վրա և հայ հոգիների մեջ 
թափանցել էր քրիստոնեական լույսը: Մեր 
առաջին լուսավորիչները՝ I). Թադեոսն ու 
Ս. Ռարթողիմեոսը, առաջին հայ նահատա-
կը և առաքելուհին, արքայադուստր Սան-
դուխտը իրենց արյունը թափել էին Ավետա-
րանի ճշմարտության վկայության համար: 
Նահատակությամբ չի խափանվում լույսի և 
կյանքի առաքելական քարոզչությունը հայ-
րենի հողի վրա, մինչև Դ դար, Ս. Գրիգոր 
Լուսավորիչ, երբ քրիստոնեությունը հաղ-
թանակ է տանում մեր երկրռւմ հե№: ՚< 
նոււ մտայնության և բարքերի դեմ: Հայաս-
տանի ամբողջական դարձը տեղի է ունենում 
Դ դարի սկզբներին, հայ ժողովրդի «լուսաւո-
րութեան լուսատու վերակացու, ռահվիրայ 
և երկրորդ լուսաւորիչ» (Խորենացի) Գրի-
գոր Պարթև Հայրապետի օրով: 

Դ դարը մեր եկեղեցական պատմության 
մեջ այս պատճառով կոչվել է երկրորդ լու-
սավորության կամ կազմակերպության 
շրջան, երբ Հ ա յ Եկեղեցու սւոաջ բացվում 
է ազւսւո ու լայն գործունեության, արդյու-
նավետ քարոզչության, քրիստոնեական 
դաստի ար ակ ութ յան ասպարեզը: 

Ահա զուտ հայկական, պատմական 
այդ իրադարձությունների հիշատակության 
խորհրդին և նշանակության են նվիրված 
հունիսյան մեր ազգային-եկեղեցական հան-
դիսությունները, ըստ օրացույցի ցուցմունք-
ների: 

Հռիփսիմյան և Գայանյան կույսերի նա-
հատակությունը վճռական նշանակություն է 
ունենում Ս. Գրիգոր Լուսավորչի ա պ ա գ ա 
առաքելական գործունեության և Հայաս-
տանում քրիստոնեական կրոնի վերջնա1|ւսն 
հաղթանակի համար: 

Յոթնյակի երրորդ տոնը, շաբաթ օր, նվիր-
ված է Արտաշւստի Խոր Վիրապից Լուսա-
վորչի ելնելու հիշատակին: Նւս իր «քրիս-
տոսասէր կոչմամբն. . . և ւսստուածգիտու-
թեամբն լուսատրեաց զՀայաստան աշ-
խարհս» ( Շ ա ր ա կ ա ն ) : 

Հունիսյան տոների մեջ, սակայն, իր հա-
մազգային նշանակությամբ և խորհրդով, 
մեծ տեղ է գրավում « Տ օ ն Կաթողիկէ Սրբոյ 
էջմիածնի, զոր կւսրգեաց Սուրբն Գրիգոր 
Լուսաւորիչն մեր, յելանելն ի Վ ի ր ա պ է ն » : 

Կաթողիկե Սուրբ էջմիածնի տոնը, որը 
կատարվում է Հոգեգալստյան տոնի երկ-
րորդ կիրակին, հունիսի 12-ին Լուսավորիչի 
Խոր Վիրապից ելնելու հաջորդ օրը, նվիր-
ված է Լուսավորչի տեսիլքի, Հայրապետա-
կան Աթոռի ե նրա նվիրապետական իշխա-
նության հաստատման, հայրենի հողի վրա 
աոաջին հայ եկեղեցու՝ Սուրբ էջմիածնի 
Մայր Տաճարի կառուցման հիշատակին: 
«Եւ տեղին այն լիցի Տաճար Աստուծոյ և 
Տուն աղօթից խնդրվածոց ամենայն հաւա-
տացելոց եւ Ա թ ո ռ քահանայապետութեան» 
(Ագաթանգեղոս) : 

Մայր Տաճարը, Լուսավորչի լուսեղեն տե-
սիլքի մարմնացումն է: Միածինը ինքը ան-
ձամբ՝ քրիստոնեական Եկեղեցու և հավատի 
Հիմնադիրը, Գլուխը, իջսս[ ի Հայաստան 
աշխարհ, և հաստատեց հայ եկեղեցու Մայր 
Տաճարը Իր Լույսին, աստվածային և երկ-
նային Իր Շնորհքի ու իր Փառքի մեջ» : է ջ 
Միածինն ի Հ օ ր է և լոյս փ ա ռ ա ց ընդ նմա»: 
Ու այդ լույսի ու շնորհքի մեջ բյուրեղացան 
հայ եկեղեցու նվիրապետության նկարագի-
րը և ազգային, հայկական ոգին: է ջ մ ի ա ծ ի -
նը դարձավ ձուլարանը մեր մշակույթի և 
դպրության: Այնտեղ դարբնվեց Վարդանանց 
ոգին, այնտեղ նաև պայծառացավ հայ ժո-

ղովրդի ճշմարիտ եկեղեցասիրության, հայ-
րենասիրության զգացմունքը: Հետագայում, 
մեր եկեղեցու և ժողովրդի գլխին թսւփւխղ 
բյուրավոր չարիքներն ու աղետները չկա-
րողացան երբեք հայության սիրտը օտա-
րացնել իր հոգևոր և իմացական արժեքնե-
րի Վերնատնից , որ Սուրբ էջմիածինն է: 

Սուրբ էջմիածինը միաժամանակ խտա-
ցումն է մեր հավատքի և մեր լույս իղձերի 
համազգային, նվիրական կոթողը: Լուսա-
վորչի Տեսիլքն իր մեջ ընդգրկեց հայության 
ընդհանրական, հավաքական ոգին, մեր ժո-
ղովրդի ամբողջական գոյությունը: Հավատ-
քը՝ Քրիստոսից, Լույսը Լուսավորչից: Մենք 
Լուսավորչի սերունդ ենք, էջմիածնսւ ազգ ե 
ժողովուրդ: 

Ա յ դ օրվանից Սուրբ էջմիածինը դարձավ 
նաև խորհրդանշանը, կենտրոնը հայ ժողո-
վըրդի ոգեկան միության, ազգային եկեղե-
ցական միասնության, «եւ սիւնն հրեղէն 
կաթողիկէ Եկեղեցի է, որ ժողովէ զամենայն 
ժողովս ի միաբանութիւն հաւատոց ի ներքոյ 
թևոցն իւր՛ոց» (Ագաթանգեղոււ) : 

Լուսավորչի տեսիլքը և 1). էջմիածնի խոր-
հուրդը այնուհետև տիրականորեն իշխել են 
մեր եկեղեցական մատենագրության և հայ 
ժողովրդի գիտակցության մեջ: Մեր Շա-
րակնոցի գեղեցիկ երգերը նվիրվել են է ջ -
միածնին և Լուսավորչի շողակաթ տեսիլքին, 
օրինակ, Շողակաթի կանոնը՝ «Ուրախ լեր» 
և «Մանկունք»-ը՝ « է ջ Միածինն ի Հ օ ր է » 
( է դար) շարականը, որ Ս. Լուսավորչի տե-
սիլքի խտացումն է. «Եկայք շինեսցուք սուրբ 
զխորանն լոտոյ, քանզի ի սմա ծագեաց մեզ 
լոյս ի Հայաստան աշխարհի»: 

Ժ՝Գ դարի մեծ և հսւյրենասեր պատմիչ 
Ստեփանոս արքեպիսկոպոս Օրբելյսւնը, 
1300 թվականին գրած իր սրտառուչ «Ողբ ի 
Սուրբ Կաթողիկէին» ընդարձակ գրված-
քում, բ ա ղ ձ ա ն ք էր հայտնում Արարատյան 
դաշտում հավաքված տեսնեյ տարագիր հայ 
ժողովրդին, վերականգնված՝ եկեղեցական 
պատմական կենտրոնը և « զ Ա թ ո ռ թագաւո-
րին և զգաւագսւն Պատրիարքին» : 

Ժ՝է դարի մեր հսւյրենասեր պատմիչ Ա -
ռաքել Դավրիժեցին իր «Պատմության» մեջ 
արտահայտում էր բովանդակ հայ ժողովրդի 
հավատն ու զգացմունքները, երբ արձանա-
գրում էր. « Ի վերայ Ս. Աջոյն և էջմիածնի 
ամենայն ա զ գ ն Հայոց կապեալ կայ» : 

Ժ՝Ը դարի մեծագործ կաթողիկոս Սիմեոն 
Երևսւնցին իր « Պ ա ր տ ա վ ճ ա ր » գրքում է ջ -
միածինը ներկայացնում է որպես հայրենա-
սիրության և հայ ժողովրդի հոգևոր միու-
թյան նվիրական կենտրոն: Երևսւնցին կոչ 
էր անում չմոռանալ Ս. էջմիածինը և մեր 
ժողովրդի ազգային-եկեղեցական միությու-

նը անքակտելի, ողջ U աոողջ ս|սւհելու հա-
մար հորդորում էր. « Ա հ ա Լուսաւորիչ Հայրն 
ձեր Սուրբն Գրիգոր և հոգեծին Մայրն ձեր 
Սուրբ է ջ մ ի ա ծ ի ն հանդերձ ամենայն վսւ-
նօրէիւք ե եկեղեցեօքն Հայաստանեայց ե 
ամենայն հոգևոր ե մարմնաւոր նախնեօքն 
և երախտաւորք ձերովք միշտ... գրեին. . . 
պատուիրեն ամենայն հեւսսցելոց և տարա-
գրելոց ազգիդ Հայոց հայրական սիրով և 
ցաւակցական սրտիւ: Ել դո՛ւք, սիրելի ազգդ 

^ իմ, ա՛զդ Հայոց , ոչ պ ա ր տ ի ք զ բ ա ն ս զսւյս 
վայրապար իմանալ և զանց ւսոնել, այլ 
ճշմարտիւ գիտսաջիք և հաւատասջիք» 

Այսօր էլ, աշխարհով մեկ դեոևս ցրվել 
ենք, բայց միացած ենք Լուսավորչի տեսիլ-
քով, Ս. էջմիածնի խորհրդով, օրհնությամբ 
և « ա հ ե ղ զօրութեամբ» : ԼԼյսօր, ավելի քան 
երբեք, կենսունակ, պւսյծաո և հավերժա-
կան է Մայր Ա թ ո ո Ս. էջմիածինը իր զ ա -
վակների սիրո, հավատարմության և պաշ-
տամունքի մեջ: էջմիածնասիրությունը հայ 
ժողովրդի նվիրական ժառանգությունն է, 
Լուսավորչի լուսեղեն տեսիլքով և նրա 
սրբազան, հավերժական խորհրդով օծուն: 

Այդ տեսիլքը և այդ սերը անբաժանելի են 
եղել Ս. էշ> միւս ծնից և հայության սրտից: 

Ավելի քան սրտառուչ է արձանագրել, որ 
երկար դարերի ւիո|.ուրիկներից հետո, այ-
սօր, հայրենի հալի խ ա ղ ա ղ և ազատ պայ-
մաններում Մայր Ա թ ո ռ Ս. էջմիածինը, Լու-
սավորչի 4-ահի արժանավոր հաջորդի ու 
Գահակալի՝ Ամենայն Հայոց բազմերախտ 
Հայրապետի ղեկավարությամբ, մեր նախ-
նյաց լուսեղեն ճանապարհով, կատարում է 
իր փրկարար առաքելությունը Հ ա յ Եկեղե-
ցու և հայ ժողովրդի կյանքում: 

Մայր Ա թ ո ռ Ս. էջմիածնի կաթողիկեի 
տոնի առթիվ, բովանդակ հայության սրտե-
ռ ա ն դ աղոթքն է, որ անշարժ, հավերժա-
կան և պ ա յ ծ ա ռ մնսւ մեր հոգևոր, համազ-
գային Տունը, Հ ա յ Եկեղեցու նվիրապետու-
թյան ի վերուստ սահմանյալ կենտյանլւ, Ա -
մենայն Հայոց Հայրապետությունը իր Գ ա -
հակալով, իր ժողովրդով: 

«Թագաւոր երկնաւոր, բարեխօսութեամբ 
վերին քո զօրաց միշտ անշարժ պահեա 
զ Ա թ ո ռ Հ ա յ կ ա զ ն ե ա յ ց ս » : 

Է Ջ Մ Ի Ա Ծ Ի Ն 


